
                  TOLEO HILI:
· Wamuabudiao Shetani
· Unajimu
· Hijja
· Utabiri wa Tauni

UNAJIMU
WANAOMWABUDU SHETENI

Mnamo Januari 19, 2007, Mirza Masroor Ahmad, kiongozi wa sasa na mrithi wa tano wa Mirza Ghulam Ahmad aliyesadikika kama Khalifa wa Mungu Ardhini alitoa hotuba yake ya kawaida, “Khutuba ya Ijumaa” juu ya mada ya “Sifa ya Al-Rahman.”

Katika hotuba yake alisema yafuatayo:, “…Kumkataa  Imam wa zama hizi {yaani Mirza Ghulam Ahmad} kwenyewe tu kwampeleka mtu kwenye giza la Shetani na mtu anayetekwa kwa ushawishi wa Shetani hawezi kuwa na uhusiano na Mungu Mrehemevu. Kumfuata Shetani ndio kumwabudu.”

Hivyo, tutambue jamani kuwa sote tunamwabudu Shetani kwa sababu tunamkataa Mirza Ghulam Ahmad! Haijalishi kama wewe ni Muislamu, Mkristo, Myahudi, au mfuasi wa dini nyingine yoyote ile.

Unaponyanyua mikono juu kumuomba Mungu kumbe unamuomba Shetani kwa mujibu wa imani ya Ahmadiyya. Kuepuka kuchanganya mambo, hii haihusiani na uanaanga  {astronomy} ambao ni utafiti wa kisayansi wa maumbile ya  angani kama vile sayari, nyota  na magimbo {galaxies}. Badala yake inahusiana na unajimu  {astrology} ambao ni mila inayojengeka kwa kufanya maamuzi au kukata shauri kwa kuzingatia kipindi cha tukio kama vile kuzaliwa kwa mtu, au kufuatilia mabadiliko ya vituo vya angani {majira}. Mirza Ghulam  Ahmad anaamini kuwa “Adam  alizaliwa majira ya Alasiri katika siku ya sita. Wakati huo mzunguuko wa sayari ya Mshtarii {Jupita} ulikuwa unamalizika na mzunguuko wa Sayari ya Zohali  {Saturn} ndio ulikaribia kuanza. Athari za Sayari ya Zohali ni zile za ukatili na umwagaji wa damu. Malaika kwa kudhani kuwa Adam angezaliwa chini ya athari za Sayari hii ya Zohali, wakapinga na kusema, “Kwa nini umweke {ardhini} yule atakayeleta ufisadi na umwagaji damu.” (Malfoozat, Juz 1, Uk.387) . Aidha anasema, “…kuna majilio mawili ya Mtume Muhammad, ujio wa Muhammad unaoambatana na utukufu na hofu chini ya athari za Sayari ya Mirihi {Mars} na ujio wa pili kwa vazi la mapambo chini ya athari ya Sayari ya Mshtarii.”  (Roohani Khazain,
Toufah-Golravea, Juz. 17, Uk. 254)

Imani hizi chafu si Uislamu na Mitume wote wa Mwenyezi Mungu walitahadharisha dhidi ya unajimu. “Sema: “Hakuna aliyoko katika mbingu na ardhi ajuaye Ghaibu ila Mwenyezi Mungu…” {Qur’an Tukufu, Surah Annaml {27} Ayah ya 65}

                                       HADITH  YA MWEZI

Tembelea tovuti zifuatazo kwa taarifa kuhusu Ahmadiyyah:
www.alhafeez.org/rashid
www.khatmenubuwwat.org
www.thecult.info/blog

UTABIRI WA UGONJWA WA TAUNI#1
HABARI ZAIDI
HIJJA
Imesimuliwa kutoka kwa Sayidina Abu Hurayrah {RadhiAllahu anhu} kwamba Mtume wa Mwenyezi Mungu {swallallahu alayhi wa sallam} amesema, “Umra ni kafara ya dhambi zilizotendwa baina yake na umra  nyingine, na Hijja inayokubalika haitapata malipo mengine zaidi ya Pepo.”
 (SahihMuslim, Kitabu 7, Namba 3127)

Hata hivyo, Mirza Ghulam akadai kuwa kuna malipo zaidi kwa kuzuru mahali alipozaliwa kama anavyosema, “…Watu huenda kwa hijja ya kawaida ya faradhi na hija ya hiyari {nawafil}, lakini hapa {Qadiani} kuna  malipo zaidi ya hijja ya hiyari.”
 (Roohani Khazain, A'ina Kamalat Islam,Juz. 5, Uk. 352)

Kadhia ya Tauni na Mirza Ghulam Ahmad ni mojawapo ambayo inaonesha                                                                tabia ya majigambo ya mtu huyu pamoja na maarifa  ya ujanjaujanja ya tapeli mchumia tumbo. Myron J. Echenberg kaandika   “…Baina ya kuja kwa tauni mwaka 1896 na 1921, Wahindi waliokadiriwa kufika milioni kumi na mbili walipoteza maisha yao kulinganisha na milioni tatu katika ulimwengu uliosalia kwa ujumla.”  (Plague Ports, Uk. 51)

Mirza Ghulam Ahmad alijaribu kutumia fursa ya janga hili kwa kudai, “…Kwa  kuwa Punjab iko jirani zaidi na makazi ya Masihi aliyeahidiwa, na Wapunjabi ndio wa mwanzo kuhutubiwa naye ndiyo maana Punjab imekuwa ya kwanza kuugua ugonjwa huu.”  {The Essence of Islam, Juz. 5, Uk.104}
Huu ni uongo  kabisa-kabisa kwani tauni kwa mara ya kwanza ililipuka Hong Kong mnamo mwaka 1894 na hata kama anaizungumzia India pekee bado nako tauni kwa mara ya kwanza  ililipuka mji wa bandari wa Bombay mwezi Septemba, 1896, na si jimbo la Punjab. Echenberg anathibitisha hili akisema kuwa tauni ya mtoki ilipata urahisi wa kuenea kutoka Canton                                        hadi Hong Kong mwaka 1894…jiji la Bombay..ndilo lilofuata kukumbwa na tauni ya mtoki.” (Plague Ports, Uk.15)

Mirza Ghulam Ahmad yeye mwenyewe analikubali hili akisema,  “nimelisikia kuwa pale tauni ilipolipuka Bombay…” (Essence of Islam, Juz. 5, Uk. 92)

Athari za mwanzo za ugonjwa huu ziliishia katika miji ya bandari hasahasa Bombay, lakini baadae pia Pune, Calcutta na Karachi. Mirza Ghulam Ahmad aliwadanganya wanavijiji mbumbumbu kwa kusema kuwa  Punjab ndiyo iliyoanza kukumbwa na tauni kama uthitisho wa dai lake. Qur’an inasema , “Wala haiwezekani kwa nabii kufanya khiyana…” {3:161}  

Mtume Mtukufu Muhammad { Rehema na Amani zimchukie}  amesema, “utume hautaendelea baada yangu isipokuwa vijumbe wa habari njema.” Wakauliza “vijumbe wa habari njema ndio nini, Ewe  Mtume wa Mwenyezi Mungu?” Akajibu: “Ndoto njema na za uchaMungu anazoota Muislamu au zinazooteshwa kwake.” (Musnad ya Imam Ahmad Ibn Hanbal, Hadith 25021)

